
Службен весник на РСМ, бр. 105 од 27.5.2025 година  

 

 

1 од 49 
 

 

20251052333 

 

НАРОДНА БАНКА НА РЕПУБЛИКА СЕВЕРНА МАКЕДОНИЈА 

 

Врз основа на член 48 став 1 точка 2 од Законот за Народната банка на Република 

Северна Македонија („Службен весник на Република Македонија“ бр. 158/10, 123/12, 

43/14, 153/15, 6/16 и 83/18 и „Службен весник на Република Северна Македонија“ бр. 

110/21, 74/24 и 16/25), член 26 став 3 и член 40 став 3 од Законот за девизното работење 

(„Службен весник на Република Македонија“ бр. 34/01, 49/01, 103/01, 54/02, 51/03, 81/08, 

24/11, 135/11, 188/13, 97/15, 153/15 и 23/16 и „Службен весник на Република Северна 

Македонија“ бр. 110/21 и 37/25) и точка 21 од Одлуката за начинот за извршување 

платежни трансакции со странство („Службен весник на Република Северна Македонија“ 

бр. 84/25), гувернерката на Народната банка на Република Северна Македонија донесе  

 

УПАТСТВО ЗА СПРОВЕДУВАЊЕ НА ОДЛУКАТА ЗА НАЧИНОТ ЗА 

ИЗВРШУВАЊЕ ПЛАТЕЖНИ ТРАНСАКЦИИ СО СТРАНСТВО КАКО И НАЧИНОТ, 

ФОРМАТА И РОКОТ ЗА ИЗВЕСТУВАЊЕ ЗА ПОТРЕБИТЕ НА НАРОДНАТА 

БАНКА 

 

I. ОСНОВНИ ОДРЕДБИ 

 

1. Со ова упатство се пропишува начинот за спроведување на Одлуката за начинот за 

извршување платежни трансакции со странство, како и начинот, формата и рокот за извес-

тување за потребите на Народната банка на Република Северна Македонија (во натамош-

ниот текст: Народната банка). 

 

2. На термините употребени во ова упатство се применува значењето утврдено во Зако-

нот за девизното работење, Законот за платежни услуги и платни системи и Одлуката за 

начинот за извршување платежни трансакции со странство (во понатамошниот текст: Од-

луката). 

 

II. ПЛАТЕЖНИ ТРАНСАКЦИИ СО СТРАНСТВО 

 

Приливни платежни трансакции од странство 

 

3. Во случаите кога во согласност со Одлуката се применува постапка на директно 

одобрување, давателот на платежната услуга директно ги одобрува паричните средства на 

платежната сметка на примачот, без доставување документација. 

4. Во случаите кога во согласност со Одлуката се применува постапка на одложено 

одобрување, давателот на платежната услуга ги одобрува паричните средства на платежна 

сметка на примачот резидент по доставување на соодветните документи за следниве тран-

сакции:  

- наплата на дивиденди и други добивки од вложување на резидентот во странство ко-

ешто има третман на директна инвестиција, како и повлекување влог или продажба на 

хартиите од вредност или уделите во странство коишто имаат третман на директна инвес-

тиција: доказ за извршен упис во регистарот на директни инвестиции при Централниот ре-

гистар на Република Северна Македонија;   

- наплата врз основа на издавање и воведување домашни хартии од вредност во стран-

ство: доказ за извршено пријавување во Комисијата за хартии од вредност; 

- наплата врз основа на продажба или врз основа на издавање на недвижност во стран-

ство во сопственост на резидент: доказ за извршен упис во регистарот на вложувања во 

недвижности на резиденти во странство при Централниот регистар на Република Северна 

Македонија; 

- пренос на средства од платежната сметка на резидентот во странство на неговата пла-

тежна сметка кај давател на платежни услуги во земјата: документ во согласност со Одлу-

ката за начинот и условите под кои резидентите коишто не се овластени банки, можат да 

отвораат и да имаат сметки во странство; 

- наплата врз основа на продажба на хартии од вредност во странство коишто имаат 

третман на портфолио-инвестиции: документ со кој може да се потврди дека трансакција-

та е склучена преку овластен учесник на пазарот на хартии од вредност, преку овластен 

учесник на странска берза или преку организиран пазар на хартии од вредност.  

Доколку примачот резидент не ги достави соодветните документи коишто се потребни 

за да се утврди дека се исполнети условите од членот 28 од Законот за девизното работење 

во рокот од точка 10 од Одлуката за начинот за извршување платежни трансакции со 

странство, давателот на платежни услуги ги пренесува паричните средства на соодветна 

евиденциска сметка којашто самиот ја утврдува најдоцна наредниот ден по истекот на ро-

кот. 

5. При одобрување на паричните средства на платежната сметка на примачот  резидент, 

давателот на платежни услуги може да побара од примачот резидент и други дополнител-

ни информации и документација коишто се однесуваат за конкретната трансакција.  

6. Давателот на платежни услуги ја задржува доставената документација врз основа на 

која се одобрени паричните средства на платежната сметка на примачот резидент и е дол-

жен да ја чува во согласност со законските прописи. 

 

Одливни платежни трансакции во странство 

 

7. Давателот на платежни услуги извршува одливна платежна трансакција во странство 

доколку плаќачот: 

- доставил пополнет платен налог (образец 4 при користење кредитен трансфер во сог-

ласност со Упатството за хартиената форма на платните налози, согласноста за директно 

задолжување и овластувањето за пренесување на платежната сметка, листата на шифри за 

опис на плаќањата и содржината на информативниот леток за платежната сметка со ос-

новни функции, а при користење на парична дознака ги доставува задолжителните еле-

менти во согласност со Одлуката за извршување платежни трансакции); и 

- доставил соодветен документ (во случај на плаќач резидент) во согласност со точката 

10 од ова упатство. 

8. Доколку плаќачот резидент којшто е правно лице не располага со девизно покритие 

заради иницирање платежна трансакција кон странство може да пристапи на пазарот на 

странски платежни средства или да побара услуга на валутна конверзија согласно услови-

те од рамковниот договор склучен помеѓу давателот на платежни услуги и корисникот на 

платежни услуги. 

Давателот на платежни услуги не смее да му ги стави на располагање паричните сред-

ства коишто служат како девизно покритие за извршување одливна платежна трансакција 

во странство, а кои се обезбедени преку трансакција на девизниот пазар или преку услуга 

на валутна конверзија, на плаќачот резидент којшто е правно лице. 

9. Доколку не се исполнети условите од точката 7 од ова упатство, давaтелот на пла-

тежни услуги го одбива платниот налог и веднаш го известува плаќачот резидент за ут-

врдените неуредности , а најдоцна во роковите утврдени со Одлуката.  

 10. Плаќачот резидент, со платниот налог од точката 7 од ова упатство, му ги доставу-
ва соодветните документи на давателот на платежни услуги, за следниве трансакции:  

- плаќање на дивиденди и други добивки од вложувања коишто се сметаат за директна 
инвестиција на нерезидент во Република Северна Македонија, како и плаќање врз основа 
на продажба на вложувањето коешто се смета за директна инвестиција или за пренос на 
остатокот од ликвидациската маса: доказ за извршен упис во регистарот на директни ин-
вестиции на нерезиденти при Централниот регистар на Република Северна Македонија и 
доказ за намирување на законските обврски врз основа на даноци и придонеси во Репуб-
лика Северна Македонија; 

- плаќање врз основа на вложување во хартии од вредност во странство од страна на ре-
зиденти коишто имаат третман на портфолио-инвестиции: документ со кој може да се пот-
врди дека трансакцијата ќе биде склучена преку овластен учесник на пазарот на хартии од 
вредност, преку овластен учесник на странска берза или преку организиран пазар на хар-
тии од вредност; 

- плаќање врз основа на купување недвижност во Република Северна Македонија во 
сопственост на нерезидент, како и плаќање на доход врз основа на издавање на недвиж-
носта во сопственост на нерезидент: доказ за извршен упис во регистарот на вложување во 
недвижности на нерезиденти во Република Северна Македонија при Централниот регис-
тар на Република Северна Македонија; 

- пренос на средства од платежна сметка на резидентот кај давател на платежни услуги 
во земјата на негова платежна сметка во странство: документ во согласност со Одлуката за 
начинот и условите под кои резидентите коишто не се овластени банки, можат да отвораат 
и да имаат сметки во странство; 

- плаќања на капитални трансакции врз основа на извршна исправа и присилно плаќање 
врз основа на извршна исправа: доказ од надлежен орган дека се намирени законски про-
пишаните обврски врз основа на даноци и придонеси кон државата, ако за основната рабо-
та за која настанала обврската за плаќање е предвидено приложување на таков доказ. 

11. Давателот на платежни услуги ја задржува доставената документација од точката 10 
од ова упатство и е должен да ги чува во согласност со законските прописи. 

12. При извршувањето на платежни трансакции кон странство, давателот на платежни 
услуги на плаќачот  резидент може да побара  и други дополнителни информации и доку-
ментација коишто се однесуваат за конкретната трансакција.  

 
III. ИЗВЕСТУВАЊЕ НА НАРОДНАТА БАНКА ЗА ПЛАТЕЖНИТЕ ТРАНСАКЦИИ СО 

СТРАНСТВО 
 

III.1 Известување од банки за платежните трансакции со странство 
 
13. Банките и филијалите на странски банки коишто ги исполнуваат условите за врше-

ње работи со странство во согласност со Законот за банките (во понатамошниот текст: 
банката) доставуваат податоци и извештаи за платежните трансакции со странство до На-
родната банка, на начин, во форма и во рокови пропишани со Одлуката за начинот за из-
вршување платежни трансакции со странство и со ова упатство. Одредбите за доставува-
ње податоци и извештаи се однесуваат и за Народната банка, за платежните трансакции со 
странство за потребите на органите на државната власт и јавните претпријатија основани 
од Република Северна Македонија.    

Народната банка ги користи доставените податоци за платежните трансакции со стран-
ство за статистички цели. Користењето на податоците од страна на Народната банка е во 
согласност со Законот за државна статистика и Законот за Народната банка на Република 
Северна Македонија.  

 14. Банката известува за состојбата и прометот на сметките преку кои ги извршува пла-

тежните трансакции со странство. Се известува за состојбата и прометот на сметките во 

странска валута на банката отворени кај странски даватели на платежни услуги, како и на 

платежните сметки во странска валута или во денари на нерезиденти отворени кај банки 

во Република Северна Македонија. Сметките за кои се известува се наведени во прилогот 

бр. 1 „Преглед на сметките за кои се доставуваат извештаи“ којшто е составен дел на ова 

упатство и се однесува на пропишаните сметки во Сметковниот план на коишто банката 

ги евидентира платежните трансакции со странство т.е. приливните и одливните платежни 

трансакции со странство. Банката ја информира Народната банка доколку евиденцијата на 

одредени приливни или одливни платежни трансакции со странство ја извршува со упот-

реба на сметки кои не се содржани во прилогот бр. 1 „ Преглед на сметките за кои се дос-

тавуваат извештаи“, а заради соодветно дополнување на начинот на известување.   

15. Банката доставува поединечни податоци за платежните трансакции со странство, 

согласно со точките 16 и 17 од ова упатство. Се известува согласно расположливите пода-

тоци и информации содржани во платните пораки на давателите на платежни услуги на 

плаќачите, доставените платни налози, информациските системи на банката, како и сог-

ласно  дополнителните информации од плаќачите или примачите. 

16. За приливните платежни трансакции во странска валута извршени со посредство на 

странски давател на платежни услуги, известува банката која примила парични средства 

на својата сметка во странска валута кај странски давател на платежни услуги. Се известу-

ва согласно расположливите податоци и информации содржани во платната порака, ин-

формациските системи на банката и дополнителните информации од примачите рези-

денти. За приливните платежни трансакции во странска валута или во денари извршени 

преку домашни даватели на платежни услуги, известува банката на плаќачот нерезидент 

согласно расположливите податоци и информации содржани во платните налози на плаќа-

чот нерезидент и информациските системи на банките, како и од дополнителните инфор-

мации од плаќачот нерезидент.   

За потребите на известувањето, банката има обврска да ја определи шифрата за целта 

на плаќањето, односно шифрата на основата од прилогот бр. 2 „Шифри на основите за 

платежните трансакции со странство“. При определувањето на шифрата на основата, бан-

ката ги користи расположливите информации за конкретната трансакција, и тоа: 

- описот на плаќањето наведен во платната порака на странскиот давател на платежни 

услуги или описот на плаќањето и шифрата за целта на плаќањето наведени во налогот за 

плаќање на плаќачот нерезидент за приливни платежни трансакции извршени преку до-

машни даватели на платежни услуги; 

- информациите со кои располага банката за примачот (дејноста, претходни информа-

ции за приливните платежни трансакции на примачот и сл.), како и други информации за 

примачот или плаќачот. 

Доколку врз основа на расположливите информации, банката не може да ја определи 

шифрата на основата, може да побара дополнителни информации и појаснувања од при-

мачот резидент или од плаќачот нерезидент (за приливните платежни трансакции изврше-

ни преку домашни даватели на платежни услуги), во рамки на рокот предвиден за известу-

вање. Ако банката не добие повратна информација до рокот за известување, на најдобар 

можен начин ја определува конкретната шифра на основата на приливната трансакција и 

за која известува, во рамки на пакетите за известување, во пропишаниот рок. Доколку од 

дополнителните информации и појаснувања добиени по истекот на рокот за известување 

банката утврди дека шифрата на основата доставена до Народната банка не соодветствува 

со видот на трансакцијата, треба дополнително да ја извести Народната банка, со промена 

на доставените податоци. 

За приливните платежни трансакции во противвредност до 5.000 евра банката може да 

ја употреби шифрата за неопределена основа (950 или 951), доколку од расположливите 

информации не може да ја определи конкретната шифра на основата.    

 17. За одливните платежни трансакции во странска валута извршени со посредство на 

странски давател на платежни услуги, банката известува согласно расположливите пода-

тоци и информации содржани во платните налози на плаќачот резидент, информациските 

системи на банката, како и од дополнителните информации од плаќачот резидент.   

За потребите на известувањето, банката има обврска да ја определи шифрата на осно-

вата, согласно информациите дадени како опис на плаќањето во платниот налог на плаќа-

чот резидент физичко лице, додека за правните лица банката известува согласно сите ин-

формации наведени во платниот налог на плаќачот резидент. Доколку шифрата за целта 

на плаќањето не е внесена во платниот налог на плаќачот резидент правно лице, неа ја оп-

ределува банката од расположливите информации содржани во другите елементи на плат-

ниот налог, како и од другите информации за плаќачот со коишто располага банката. 

Доколку врз основа на расположливите информации банката не може да ја определи 

шифрата на основата, може да побара дополнителни информации и појаснувања од плаќа-

чот резидент. Ако банката не добие повратна информација до рокот за известување, на 

најдобар можен начин ја определува конкретната шифра на основата на одливната тран-

сакција, за којашто известува во рамки на пакетите за известување, во пропишаниот рок. 

Доколку од дополнителните информации и појаснувања добиени по истекот на рокот за 

известување, банката утврди дека шифрата на основата доставена до Народната банка не 

соодветствува со видот на трансакцијата, треба дополнително да ја извести Народната 

банка, со промена на доставените податоци.  

За одливните платежни трансакции во странска валута или во денари извршени преку 

домашните даватели на платежни услуги, известува банката на примачот нерезидент, сог-

ласно податоците и информациите содржани во платните пораки на давателот на платеж-

на услуга на плаќачот резидент и податоците од информациските системи на банките. 

За одливните платежни трансакции во противвредност до 5.000 евра, банката може да 

ја употреби шифрата за неопределена основа (950 или 951), доколку од расположливите 

информации не може да ја определи конкретната шифра на основата.    

18. Шифрата на основата определена од банката и доставена до Народната банка за 

потребите на известувањето е наменета исклучиво за статистички цели, со што банката не 

ја потврдува веродостојноста на основата  ?  видот на трансакцијата за режимски, даночни 

или други законски утврдени цели или намени.  

19. Банката ги доставува податоците до Народната банка според датумот на евиденти-

рање на промените на сметките. Состојбите на сметките доставени до Народната банка 

треба да одговараат на состојбите на сметките во сметководствената евиденција на бан-

ката, како и на податоците и информациите за состојбата на средствата и обврските, кои 

согласно со регулативата за доставување податоци и информации, ѝ се расположливи на 

Народната банка. 

Извештаите се доставуваат на дневна, декадна или на месечна основа, зависно од смет-

ката за која се известува, согласно прилогот бр. 1 „Преглед на сметките за кои се доставу-

ваат извештаи“. Извештаите се доставуваат до Народната банка најдоцна осум работни де-

на по истекот на периодот за кој се известува. 

20. Известувањето се врши во електронска форма и се потпишува со електронски пот-

пис. Промена на веќе доставени податоци за платежна трансакција може да се изврши 

преку сторно на трансакцијата и доставување нови податоци, со изворен датум на валута, 

во рамки на електронското известување. Трансакцијата се сторнира со доставување нова 

трансакција со идентични податоци, со негативен предзнак кај износот на трансакцијата.  

Исто така, освен можноста за промена на доставените податоци во електронска форма, 

банката може да побара промена преку доставување допис во хартиена форма со опис на 

бараната промена на поединечната трансакција.  

Народната банка може да побара од банката или од плаќачот или примачот дополни-

телни податоци, информации и документација, заради потврдување на доставените пода-

тоци. 

21. Подетални објаснувања за начинот на доставување на податоците, електронското 

потпишување,  електронскиот формат, како и вградените логички и математички контро-

ли се содржани во „Корисничкото упатство за апликацијата платежни трансакции со 

странство“.  

 

III.2 Содржина на извештаите и податоците за платежните трансакции со странство кои се 

доставуваат до Народната банка 

 

22. За сметките за кои се известува се доставуваат податоци за состојбата и остварениот 

вкупен промет, за сите валути во кои има состојба и/или трансакции во текот на извештај-

ниот период. Овие податоци се доставуваат преку извештајот ИСП - Извештај за состојба-

та и прометот на сметката (ВС 00). 

За остварениот промет по сметки банката доставува и податоци за секоја поединечна 

трансакција. Исклучок е известувањето за прометот на сметките од групата 315, за кои 

банката известува само за поединечните трансакции во корист на сметките од групата 315, 

одделно за секоја сметка од оваа група.  

За трансакции што ги вршат банките преку Народната банка за кои таа им овозможува 

пристап до странски платни системи заради вршење на платежни трансакции со стран-

ство, банките известуваат во рамки на извештајот ИСП - Извештај за состојбата и проме-

тот на сметката 3112. 

23. Извештајот ИСП - Извештај за состојбата и прометот на сметката (ВС 00) содржи 

податоци за следново: 

- матичен број на банката;  

- датум/период за кој се известува; 

- сметка за која се известува;  

- шифра на валутата (троцифрена ознака од шифрарникот на валути); 

- почетната состојба во валута (износ); 

- задолжување на сметката во валута (износ на вкупниот промет за периодот на страна-

та на задолжување); 

- одобрување на сметката во валута (износ на вкупниот промет за периодот на страната 

на одобрувањето); 

- крајна состојба во валута (износ). 

Износот на почетната состојба на извештајот во валута мора да е идентичен со износот 

на крајната состојба од претходниот извештај.  Износите во извештајот се внесуваат со две 

децимални места. 

24. Заедно со извештајот за состојбата и прометот на сметките (Извештај ИСП – ВС 

00), банката доставува и податоци за прометот т.е. за сите трансакции со кои се задолжува 

и се одобрува сметката. Зависно од видот на трансакцијата, се доставуваат следниве видо-

ви податоци:  

- податоци за приливните платежни трансакции за резидент од нерезидент (ВС 60); 

- податоци за одливните платежни трансакции од резидент кон нерезидент (ВС 70);   

- податоци за платежните трансакции со кои се врши пренос на средства помеѓу сметки 

на резиденти или сметки на нерезиденти (ВС 66 / ВС 77)  

25. Податоците за приливните платежни трансакции (ВС 60) имаат различен степен на 

задолжителност во известувањето, при што ознаката (З) значи задолжителен, а ознаката 

(Н) незадолжителен податок. За приливните платежни трансакции се доставуваат следни-

ве податоци:   

- вид на слог – ВС 60 (З); 

- матичен број на банката којашто известува (З); 

- матичен број на примачот (З), според прилогот бр. 6 од ова упатство. Доколку прима-

чот е физичко лице резидент, банката ја впишува шифрата за физички лица резиденти - 

1000000. Ако примач кај прекуграничните плаќања е нерезидент, банката ја впишува ши-

фрата за нерезиденти 9000ХХХ (ХХХ – шифра на земјата на нерезидентот од шифрарни-

кот на земји којшто е составен дел на ова упатство). Ако примач е самостоен вршител на 

дејност којшто не е примач како физичко лице, банката го внесува неговиот матичен број 

од деловниот регистар;  

- датум на обработка на трансакцијата (З); 

- датум на валута (З); 

- сметка и противсметка (сметка од сметковниот план на која е евидентирана трансак-

цијата) (З); 

- на товар/во корист согласно видот на трансакцијата и книжењето на сметка за која се 

известува (З); 

- шифра на видот на плаќање (З) (едноцифрената ознака од Шифрарникот на видот на 

плаќање според сметките за кои се доставуваат извештаи во прилогот бр. 5 од ова упат-

ство); 

- број под кој е евидентирана трансакцијата во банката (З); 

- назив на нерезидентот плаќач (Н) и шифра на земјата на нерезидентот или на меѓуна-

родната организација (независно од земјата од која е пристигнат приливот) од Шифрарни-

кот на земји и меѓународни организации содржан во прилогот бр. 3 од ова упатство (З). 

Називот на нерезидентот не се доставува доколку нерезидентот плаќач е физичко лице;  

- шифра на основата од Шифрарникот на основи содржани во прилогот бр. 2 од ова 

упатство (3) и опис на трансакцијата (З);  

- реден број на спецификацијата на основите (З) и износот во валутата на основите (З);  

- вкупниот износ во валута со две децимални места и шифра на валутата од Шифрарни-

кот на валути содржан во прилогот бр. 4 од ова упатство (З);  

- ИСО-шифра во согласност со ИСО-стандардот „20022 XML“ (Н). Овој податок се вне-

сува доколку е содржан во платната порака на странскиот давател на платежни услуги;  

- забелешка (Н). 

Доколку банката располага со информација дека приливната платежна трансакција за 

примачот резидент произлегува од побарување врз повеќе основи, поединечно се наведу-

ваат сите основи (на пример: камата и главнина; стока и услуга). Банката наведува повеќе 

основи и доколку располага со информација дека  износот на приливната платежна тран-

сакција е помал од побарувањето, при што се известува за вкупниот износ на побарување-

то и износот за кој е намалено тоа побарување (на пример: кај нето-плаќање врз основа на 

парични дознаки). Износот на намаленото побарување се внесува со негативен предзнак. 

Вкупниот износ на наплатата врз одделни основи мора да е идентичен со износот во валу-

тата.  

26. Податоците за одливните платежни трансакции (ВС 70) имаат различен степен на 

задолжителност во известувањето, при што ознаката (З) значи задолжителен, а ознаката 

(Н) незадолжителен податок. За одливните платежни трансакции се доставуваат следните 

податоци:   

- вид слог – ВС 70 (З); 

- матичен број на банката којашто известува (З); 

- матичен број на плаќачот (З), според прилогот 6 од ова упатство; Доколку плаќачот е 

физичко лице резидент, банката ја впишува шифрата за физички лица резиденти - 

1000000. Ако плаќач кај прекуграничните плаќања е нерезидент, банката ја впишува ши-

фрата за нерезидети 9000ХХХ (ХХХ – шифра на земјата на нерезидентот од Шифрарни-

кот на земји, кој е составен дел на ова упатство). Ако плаќач е самостоен вршител на деј-

ност кој не врши плаќање како физичко лице, банката го внесува неговиот матичен број од 

деловниот регистар; 

- датум на обработка на трансакцијата (З); 

- датум на валута (З); 

- сметка и противсметка (сметка од сметковниот план на која е евидентирана трансак-

цијата) (З); 

- на товар/во корист согласно видот на трансакцијата  и книжењето на сметката за која 

се известува (З); 

- шифра на видот на плаќање (З) (едноцифрената ознака од Шифрарникот на видот на 

плаќање според сметките за кои се доставуваат извештаи во прилогот 5 од ова упатство); 

- број под кој е евидентирана трансакцијата во банката (З); 

- назив на нерезидентот примач (Н) и шифра на земјата на нерезидентот или на меѓуна-

родната организација (независно од тоа кон која земја се врши плаќањето) од Шифрарни-

кот на земји и меѓународни организации содржан во прилогот број 3 од ова упатство (З). 

Називот на нерезидентот не се доставува доколку нерезидентот примач е физичко лице;  

- шифра на основата од Шифрарникот на основи содржани во прилогот 2 од ова упат-

ство (3) и опис на трансакцијата (З);  

- реден број на спецификацијата на  основата (З) и износ во валута на основата (З);  

- вкупниот износ во валута со две децимални места и шифра на валутата од Шифрарни-

кот на валути содржан во прилогот 4 од ова упатство (З);  

- забелешка (Н). 

Доколку банката располага со информација дека со одливната платежна трансакција се 

плаќа обврска врз повеќе основи, поединечно се наведуваат сите основи (на пример: кама-

та и главнина; стока и услуга). Банката наведува повеќе основи и доколку располага со ин-

формација дека  износот на одливната платежна трансакција е помал од обврската, при 

што се известува за вкупниот износ на обврската и износот за кој е намалена таа обврска 

(пример: кај нето-плаќање врз основа на парични дознаки, фактурната вредност на царин-

скиот документ и добиеното одобрение од нерезидентот со кое е намалена обврската). Из-

носот на намалената обврска се внесува со негативен предзнак. Вкупниот износ на плаќа-

ње според основите мора да е идентичен со износот во валутата;   

27. Податоците за преносите помеѓу сметки на резиденти или помеѓу сметки на нерези-

денти во земјата, врз основа на работи поврзани со платежни трансакции со странство се 

известуваат на ВС66 или ВС77.  Ознаките ВС 66 или ВС 77 се употребуваат во зависност 

од видот на преносот. ВС 66 се користи за преноси на средства со кои се задолжува смет-

ката, а ВС 77 за преноси со кои се одобрува сметката.  

Податоците за преносите помеѓу сметки на резиденти или помеѓу сметки на нерезиден-

ти во земјата, врз основа на работи поврзани со платежни трансакции со странство  имаат 

различен степен на задолжителност во известувањето, при што ознаката (З) значи задол-

жителен, а ознаката (Н) незадолжителен податок, при што  се доставуваат следниве пода-

тоци:   

- матичен број на банката којашто известува (З); 

- матичен број на банката од/на која се врши преносот на средствата (З);  

- број под кој е евидентирана трансакцијата во банката (З); 

- датум на кој е одобрена, односно задолжена сметката на банката (З); 

- матичен број на примачот/плаќачот. За пренос на средства помеѓу сметки на клиенти-

те кај иста или друга банка се наведува матичниот број на клиентот, а за интерен или ме-

ѓубанкарски пренос се наведува  матичниот број на банката (З); 

- износ во валута (З) (шифра на валутата од шифрарникот на валути и износот во валута 

со две децимални места); 

- основа на пренос (З) (шифра на основот од шифрарникот на основи),  

- противсметка (З) (сметка од сметковниот план на која е евидентирана трансакцијата);  

- датум на обработка на трансакцијата (З); 

- забелешка (Н). 

28. За состојбата и прометот на готовината во странска валута (сметка 3000) се известу-

ва збирно, со исклучок на платежните трансакции со странство на правните лица рези-

денти, за кои се известува поединечно. За задолжување на сметката (на ВС53 - откупена 

готовина во странска валута и положени на девизни сметки), се доставуваат следниве 

збирни податоци:  

- матичен број на банката којашто известува (З); 

- шифра на основата на трансакцијата (З) од Шифрарникот на основи содржани во при-

логот 2 од ова упатство. Се известува збирно по валути за откупена готовина во странска 

валута за денари (основа 220 и 430), положена готовина во странска валута на девизни 

сметки (основа 420 и 549), замена на старите валути на ЕМУ за евра (основа 660), положе-

на готовина во странска валута за купување општествен капитал (основа 421) и преноси на 

готовина во странска валута на банката од странство и од земјата (основа 621 и 622); 

- износ во валута (З) (шифра на валутата од шифрарникот на валути и износот во валута 

со две децимални места); 

- датум на извештајот (З) (последниот датум од декадата за која се известува); 

- забелешка (Н). 

За одобрување на сметката (на ВС 54 продадена готовина во странска валута и исплате-

на од девизни сметки), се доставуваат следниве збирни податоци: 

- матичен број на банката којашто известува (З); 

- шифра на основ на трансакцијата (З) од Шифрарникот на основи содржани во Прило-

гот 2 од ова упатство. Се известува збирно по валути за продадена готовина во странска 

валута за денари (основ 220 и 430), подигната готовина во странска валута од девизни 

сметки (основ 420 и 549), замена на стари ЕМУ валути за евра (основ 660) и преноси на 

готовина во странска валута на банката во странство и во земјата (основ 621 и 622); 

- износ во валута (З) (шифра на валутата од шифрарникот на валути и износот во валута 

со две децимални места); 

- датум на извештајот (З) (последниот датум од декадата за која се известува); 

- забелешка (Н). 

За платежните трансакции кои не се наведени во став 2 од оваа точка, се известува пое-

динечно т.е. согласно видот на трансакцијата се доставуваат податоци, како  ВС60, ВС70 

или ВС66 / ВС77, со кои се задолжува/одобрува сметката 3000. Износите во валути врз си-

те основи (за збирното и поединечното известување) треба да се идентични со прометот 

на товар и во корист на сметката 3000 од извештајот ИСП. 

 29. За откупените странски чекови одобрени на девизните сметки, банката известува 

збирно (на ВС 55), со доставување на следниве збирни податоци за сметката 3010:  

- матичен број на банката којашто известува (З); 

- шифра на основата на трансакцијата (З) од Шифрарникот на основи содржани во при-

логот бр. 2 од ова упатство. Се известува збирно, по валути, и тоа: за откупени чекови за 

денари (основи 220 и 430), за одобрено на девизни сметки (основи 420, 320 и 549) и прено-

си на чекови т.е. чекови пратени на наплата во странство и наплати на чекови на товар на 

приемите покритија (основа 620); 

- износ во валута (З) (шифра на валутата од шифрарникот на валути и износот во валута 

со две децимални места); 

- датум на извештајот (З) (последниот датум од декадата за која се известува); 

- забелешка (Н). 

За приливните трансакции на резиденти правни лица евидентирани преку оваа сметка 

се известува поединечно со доставување на ВС 60. Износите во валути врз сите основи (за 

збирното и поединечното известување) треба да се идентични со прометот на товар и во 

корист на сметката 3010 од извештајот ИСП. 

30. За платежните трансакции со странство извршени преку денарски нерезидентни 

сметки во износ на поединечни трансакции помали од 100.000,00 денари може да се извес-

тува и збирно. Во тој случај, заедно со извештајот ИСП за  сметките од групата 808, се 

доставуваат и поединечни збирни податоци (ВС 56) за прометот на товар и во корист на 

сметките од групата  808. Збирно на ВС 56 се известува за трансакции со иста основа и ис-

то сметководствено евидентирање, со следниве податоци: 

- матичен број на банката којашто известува (З); 

- датум на извештајот (З) (последниот датум од декадата за која се известува); 

- основа на трансакцијата (З) (шифра на основата од шифрарникот на основи); 

- износ во денари (З), на сите трансакции коишто имаат иста основа и исто книжење 

(износ во денари со две децимални места); 

- противсметка (З) (сметка од сметковниот план на која се евидентирани сродните тран-

сакции); 

- забелешка (Н). 

 

III.3 Известување од платежни институции, институции за електронски пари и штедилни-

ци за платежните трансакции со странство 

 

31. За платежните трансакции со странство на платежните институции, институциите за 

електронски пари и штедилниците, коишто се извршуваат преку банки даватели на пла-

тежни услуги во земјата, се известува во рамки на делот III.1 и III.2 од ова упатство. На-

родната банка ќе ги следи нивните платежни трансакции и согласно обемот и видот на 

платежни услуги коишто ги извршуваат, може да побара доставување дополнителни пода-

тоци, во рамки на тековните известувања или да воспостави посебен систем на известу-

вање.  

 

IV. ПРЕОДНИ И ЗАВРШНИ ОДРЕДБИ 

  

32. Со денот на примената на  ова упатство престанува да важи Упатството за начинот 

за вршење на платниот промет со странство („Службен весник на Република Македонија“ 

бр. 141/16 и „Службен весник на Република Северна Македонија“ бр. 41/19, 38/20, 7/21, 

74/22, 271/24 и 94/25). 

33. Ова упатство влегува во сила осмиот ден од денот на објавувањето во „Службен 

весник на Република Северна Македонија“, а ќе се применува од 5 октомври 2025 година. 

 

У бр. 02-17777/1  

20 мај 2025 година Гувернер 

 Скопје                          д-р Анита Ангеловска-Бежоска, с.р. 

